
Udhëzime për njoftimin e qëllimit të prindit për vitin shkollor 2027-2028  
 
Të nderuara familje, 
 
Nëse po e futni fëmijën tuaj në një shkollë fillore ose të mesme jopublike ose keni ndërmend ta 
mësoni në shtëpi për vitin shkollor 2027-28 dhe dëshironi që fëmija juaj të marrë shërbime arsimi 
special ndërsa është i regjistruar në shkollë jopublike ose në shkollim në shtëpi, duhet të dorëzoni një 
kërkesë me shkrim për këto shërbime (njoftim qëllimi) te Komiteti për Arsim Special ("CSE") ku 
ndodhet shkolla juaj jopublike (distrikti i vendndodhjes). CSE-ja do të zhvillojë një Plan të 
Individualizuar Shërbimesh Arsimi (IESP) nëse fëmija juaj konsiderohet i kualifikuar për shërbime. 
 
Për shkollat jopublike që gjenden në qytetin e Nju-Jorkut, njoftimi i qëllimit duhet të dërgohet me 
email, me postë ose të dorëzohet personalisht në CSE-në tuaj dhe të merret jo më vonë se data 1 
qershor 2027. Përdorni përkthyesin e adresave gjeografike online (GOAT) me lidhjen më poshtë për 
t'ju ndihmuar të identifikoni CSE-në tuaj. Shkollat publike të qytetit të Nju-Jorkut janë të përkushtuara 
për t'u siguruar që të keni të gjithë informacionin që ju nevojitet për të planifikuar vitin e ardhshëm 
shkollor dhe kanë dhënë këto detaje më poshtë. 
 
Nëse keni nevojë për ndihmë, mos hezitoni të kontaktoni CSE-në tuaj lokale, informacionet e së cilës 
ndodhen në schools.nyc.gov/cse. Jemi këtu për t'ju mbështetur! 
 
Nxënësit e shkollave jopublike (private/fetare) me aftësi të kufizuara 
Shkollat publike të qytetit të Nju-Jorkut (NYCPS) kanë përgjegjësi për arsimin special për nxënësit e 
futur nga prindërit e tyre në shkolla private ose fetare në qytetin e Nju-Jorkut me shpenzimet e vetë 
familjes ("të futur nga prindërit"), duke përfshirë detyrimin për t'i identifikuar, gjetur dhe vlerësuar ata. 
Ky detyrim vlen edhe për nxënësit që banojnë në shtetin e Nju-Jorkut jashtë qytetit të Nju-Jorkut, si 
dhe për nxënësit që banojnë jashtë shtetit të Nju-Jorkut, të cilët janë futur nga prindërit e tyre në 
shkolla private ose fetare në qytetin e Nju-Jorkut me shpenzimet e veta. 

Nxënësit me aftësi të kufizuara që shkollohen në shtëpi 
Sipas seksionit 3602-c të ligjit "Për arsimin në Nju-Jork", nxënësit me aftësi të kufizuara që mësojnë 
në shtëpi identifikohen si nxënës të shkollave jopublike. Nxënësit me aftësi të kufizuara që mësojnë 
në shtëpi trajtohen në të njëjtën mënyrë si nxënësit me aftësi të kufizuara të shkollave private të futur 
nga prindërit, sipas ligjit "Për arsimin e personave me aftësi të kufizuara" Për nxënësit me aftësi të 
kufizuara që mësojnë në shtëpi, shkollat publike të qytetit të Nju-Jorkut do të përcaktojnë 
vendndodhjen ku do të disponohen shërbimet e arsimit special, të cilat mund të përfshijnë shkollën 
lokale (komunitare) të nxënësit. 

Familjet që synojnë t'i mësojnë fëmijët e tyre në shtëpi për vitin shkollor 2027–28 duhet të jenë të 
vetëdijshme për afatet e mëposhtme. Ndërkohë që afati i fundit për të njoftuar NYCPS-në për qëllimin 
tuaj për shkollim në shtëpi është 1 korriku 2027, kërkesa juaj për shërbime arsimi special duhet të 
merret deri më 1 qershor 2027. 

� 1 qershor 2027 – Data deri në të cilën NYCPS-ja duhet të marrë kërkesën tuaj për shërbime 
arsimi special për fëmijët tuaj që do të shkollohen në shtëpi. 
 

� 1 korrik 2027 – Data deri në të cilën familjet që kthehen dhe që mësojnë fëmijët në shtëpi duhet 
të dorëzojnë letrën e tyre vjetore të qëllimit që secili fëmijë të shkollohet në shtëpi. Prindërit që 
vendosin të fillojnë shkollimin në shtëpi të fëmijëve (ose që zhvendosen në distriktin shkollor) 

https://www.schools.nyc.gov/cse

pas fillimit të vitit shkollor duhet të dorëzojnë një letër qëllimi për shkollimin në shtëpi brenda 14 
ditëve pas fillimit të shkollimit në shtëpi. 
 
Përveç kësaj, që një nxënës që ndjek mësimin në shtëpi të kualifikohet për shërbime të arsimit 
special, ai duhet të ketë një plan të individualizuar të mësimit në shtëpi (IHIP) që është në 
përputhje me pjesën 100.10 të rregulloreve të komisionerit të arsimit. Për nxënësit që i 
rikthehen mësimit në shtëpi, IHIP-et duhet të dorëzohen deri më 15 gusht 2027. Për nxënësit e 
rinj që ndjekin mësimin në shtëpi, IHIP-et duhet të dorëzohen brenda 28 ditëve pas dorëzimit 
të letrës së qëllimit. 

Për më shumë informacion në lidhje me shkollimin në shtëpi të fëmijëve tuaj, vizitoni 
schools.nyc.gov/homeschooling 

Kërkesat për njoftimin e qëllimit nga prindi 
Njoftimi i qëllimit nga prindi (PNI) ku kërkohen shërbime arsimi special duhet të pranohet nga Komiteti 
për Arsim Special (CSE) më 1 qershor 2027 ose para kësaj date, me elementet e kërkuara të listuara 
më poshtë.  
 
� Njoftimi i qëllimit duhet të dorëzohet nga prindi ose kujdestari i nxënësit, ose nga një avokat që 

përfaqëson familjen. Nëse njoftimi paraqitet nga një avokat në emër të familjes, ai duhet të 
përfshijë edhe një deklaratë konfidencialiteti për vitin shkollor 2027–28, e nënshkruar nga prindi me 
nënshkrim me stilolaps. Kini parasysh se përfaqësimi në një proces të rregullt ligjor ose në një 
procedurë tjetër që lidhet me një vit shkollor të mëparshëm nuk mund të zëvendësojë deklaratën e 
kërkuar të konfidencialitetit për vitin shkollor 2027–28. Njoftimi i qëllimit nga një palë e tretë, 
përveç një avokati, nuk do të pranohet, qoftë me ose pa deklaratën e konfidencialitetit  
 

� Në njoftimin e qëllimit duhet të përfshihen:  
 Emri dhe mbiemri i nxënësit  
 NYCID i nxënësit (nëse dihet)  
 Ditëlindja  
 Adresa e shtëpisë 
 Emri i prindit  
 Numri i telefonit të prindit  
 Adresa e emailit të prindit  
 Klasa në të cilën nxënësi do të hyjë për vitin shkollor 2027–28  
 Emri i shkollës që nxënësi do të frekuentojë për vitin shkollor 2027–28  
 Adresa e shkollës ku nxënësi do ta frekuentojë për vitin shkollor 2027–28 
 Emri dhe adresa e emailit e personit të komunikimit në shkollën që nxënësi do të 

frekuentojë gjatë vitit shkollor 2027–28 

Për lehtësinë tuaj, NYCPS ka krijuar një model të njoftimit të qëllimit nga prindi (PNI) që mund ta 
përdorni. Shabllonin mund ta gjeni në schools.nyc.gov/cse te “Letter of Intent to Parentally Place - 2027-
2028 School Year”. 
 
Kur dorëzohet me email, përveç nëse dorëzohet nga një avokat që përfaqëson familjen, njoftimi i 
qëllimit do të pranohet vetëm kur dërgohet direkt nga prindi/kujdestari, duke përdorur adresën e 
emailit që prindi/kujdestari ka në dosjen e NYCPS-së.  

 

https://www.schools.nyc.gov/enrollment/enrollment-help/home-schooling
https://www.schools.nyc.gov/cse

� Përveç nëse dorëzohet me email direkt nga adresa e emailit që prindi/kujdestari ka në dosjen e 
NYCPS-së ose nga një avokat siç u përmend më sipër, njoftimi i qëllimit duhet të nënshkruhet nga 
prindi/kujdestari duke përdorur nënshkrim me stilolaps ose nënshkrim elektronik. Nënshkrimet 
elektronike do të pranohen vetëm duke përdorur Docusign kur emaili me nënshkrimin Docusign 
vjen direkt nga familja. Kini parasysh se deklarata e konfidencialitetit e nënshkruar, që autorizon 
avokatin të veprojë në emër të një familjeje, duhet të përmbajë gjithashtu nënshkrim me stilolaps. 
 

� Kur njoftimi i qëllimit dërgohet me email, subjekti i emailit drejtuar CSE-së duhet të jetë "Njoftimi i 
qëllimit për vitin shkollor 2027–28".  

 
CSE-ja do të konfirmojë me shkrim se PNI është pranuar ose do të ofrojë ndihmë teknike për familjen 
ose avokatin e saj përfaqësues për të dorëzuar një PNI që përmbush kërkesat e mësipërme. 

Informacion për nxënësit e futur në shkollë nga prindërit, të dërguar fillimisht për vlerësim të arsimit 
special pas 1 qershorit    
� Prindërit e nxënësve që identifikohen për herë të parë për vlerësim nga data 1 qershor 2026 deri më 1 

prill 2027, duhet të kërkojnë shërbime brenda 30 ditëve nga ai identifikim fillestar. Zbatohen 
kërkesat e njoftimit si më lart. Çdo kërkesë që pranohet më 1 prill të vitit shkollor aktual ose pas 
kësaj date do të konsiderohet si një kërkesë për shërbime e dorëzuar në kohë për vitin shkollor 
pasardhës. 
 

� Për nxënësit që identifikohen për herë të parë si persona me aftësi të kufizuara nga data 1 prill 
2027 deri më 1 qershor 2027, kërkesat për shërbime duhet të pranohen deri më 1 qershor 2027, 
për vitin shkollor 2027–28. Zbatohen kërkesat e njoftimit si më lart. 
 

Identifikimi i distriktit të shkollimit në shtëpi/shkollës jopublike të fëmijës tim 
Për të përcaktuar se cila CSE duhet të marrë njoftimin e qëllimit nga prindi, vizitoni Përkthyesin e 
adresave gjeografike online të qytetit të Nju-Jorkut (GOAT).. Në anën e majtë të faqes, te 
FUNKSIONET E ADRESËS, klikoni FUNKSIONIN 1B, shkruani adresën e shkollës suaj jopublike ose 
të shkollimit në shtëpi dhe më pas shkoni poshtë te “Informacioni i shërbimit të qytetit” ku do të shihni 
“Distrikti shkollor”. Vizitoni seksionin Identifikimi i Komitetit tim për Arsimin Special në 
www.schools.nyc.gov/cse për të gjetur CSE-në tuaj sipas distriktit shkollor  së bashku me informacionet 
e kontaktit të CSE-së.  
 
Identifikimi i Komitetit për Arsimin Special (distrikti i vendndodhjes) 
Informacionet e kontaktit për CSE-të, duke përfshirë distriktet shkollore sipas secilës CSE, janë 
përfshirë më poshtë. Dërgimi i njoftimit të qëllimit te shumë CSE ose te CSE-ja që nuk është e lidhur 
me shkollën tuaj private mund të rezultojë në vonesa në përpunimin e njoftimit tuaj të qëllimit nga 
prindi. 
 

� CSE 1 (distriktet 7, 9, 10) 
Emaili:CSE1PNI@schools.nyc.gov 
Adresa: 1 Fordham Plaza, 7th Floor  
Bronx, New York 10458   

� CSE 2 (distriktet 8, 11, 12) 
Emaili: CSE2PNI@schools.nyc.gov 
Adresa: 3450 E. Tremont Avenue, 2nd 
Fl. 

� CSE 5 (distriktet 19, 23, 32) 
Emaili: CSE5PNI@schools.nyc.gov 
Adresa: 1665 St. Marks Avenue 
Brooklyn, New York 11233 
 

� CSE 6 (distriktet 17, 18, 22) 
Emaili: CSE6PNI@schools.nyc.gov 
Adresa: 5619 Flatlands Avenue 
Brooklyn, New York 11234 

https://a030-goat.nyc.gov/goat/Function1A
https://a030-goat.nyc.gov/goat/Function1A
mailto:CSE1PNI@schools.nyc.gov
mailto:CSE1PNI@schools.nyc.gov
mailto:CSE2@schools.nyc.gov
mailto:CSE5PNI@schools.nyc.gov
mailto:CSE5PNI@schools.nyc.gov
mailto:CSE6@schools.nyc.gov
mailto:CSE6@schools.nyc.gov

Bronx, New York 10465 
 
 
 
 
 

� CSE 3 (distriktet 25, 26, 28, 29) 
Emaili: CSE3PNI@schools.nyc.gov 
 
Adresa për distriktet 25 dhe 26 
30‐48 Linden Place  
Flushing, New York 11354  
 
Adresa për distriktet 28 dhe 29 
90‐27 Sutphin Boulevard  
Jamaica, New York 11435 
 

� CSE 4 (distriktet 24, 27, 30) 
Emaili:CSE4PNI@schools.nyc.gov 
 
Adresa për distriktet 24 dhe 30  
28‐11 Queens Plaza North, 5th Floor  
Long Island City, New York 11101  
 
Adresa për distriktin 27 
82‐01 Rockaway Boulevard. 2nd Floor  
Ozone Park, New York 11416 
 
 

 
� CSE 7 (distriktet 20, 21) 

Emaili: CSE7PNI@schools.nyc.gov 
Adresa: 415 89th Street 
Brooklyn, New York 11209 
 

� CSE 8 (distriktet 13, 14, 15, 16) 
Emaili: CSE8PNI@schools.nyc.gov 
Adresa: 131 Livingston Street, 4th Floor 
Brooklyn, New York 11201 
  

� CSE 9 (distriktet 1, 2, 4) 
Emaili: CSE9PNI@schools.nyc.gov  
Adresa: 333 7th Avenue, 4th Floor  
New York, New York 10001  
 

� CSE 10 (distriktet 3, 5, 6) 
Emaili: CSE10PNI@schools.nyc.gov 
Adresa: 388 West 125th Street  
New York, New York 10027 
  

� CSE 11 (distrikti 31) 
Emaili: CSE11PNI@schools.nyc.gov  
Adresa: 715 Ocean Terrace, Building A 
Staten Island, New York 10301 

 
Hyrje të tjera në shkollë përveç shkollës jopublike fillore ose të mesme 
Kini parasysh se shërbimet e arsimit special të organizuara nga NYCPS-ja janë të disponueshme 
vetëm për nxënësit që shkollohen në shtëpi ose që janë të regjistruar në shkolla fillore dhe të mesme 
jopublike me shpenzimet e familjes së tyre. Nxënësit që ndjekin një program parashkollor, një shkollë 
publike ose një shkollë charter nuk kualifikohen për shërbime arsimi special në përputhje me IESP-
në. 
 
Dorëzimet e vona për vitin shkollor 2027–28 
Afati i fundit, 1 qershor 2027, që NYCPS-ja të marrë njoftimin tuaj të qëllimit do të zbatohet në mënyrë 
rigoroze për vitin shkollor 2027–28. Nëse njoftimi juaj i qëllimit nuk pranohet deri më 1 qershor 2027, 
fëmija juaj nuk do të kualifikohet për të marrë shërbime arsimi special nga shkollat publike të qytetit të 
Nju-Jorkut për vitin shkollor 2027-28.  

